MUHAMED A. MUJIC

STARI MOSTARSKI VODOVOD

Rijetka su naSa gradska naselja koja su zasno-
vana na tako podesnom polozaju kao Sto je slucaj
s Mostarom. Njegov povoljan geografski smjes-
taj, a posebno cinjenica da ovo gradsko naselje
lezi na Neretvi i Radobolji, bili su odlué¢ujuéi mo-
menti da se ovaj grad kroz cCetiri stotine godina
svoga postojanja, ne samo mogao odrZzati nego i
svestrano razvijati. Dok su ostali dijelovi Herce-
govine manje-viSe uvijek muku mucili oko snab-
dijevanja vodom, S§to je u ovim krajevima pret-
stavljalo problem prvog reda, dotle Mostar nikad
nije osjetio Sto je to oskudica u vodi. No, to jos
i ne znaci da grad u svojoj proslosti nije imao ni-
kakvih poteSko¢a u pogledu snabdijevanja vo-
dom. Dugo je vremena moralo proéi dok je Mostar
dobio vodovod, a dotad, i poslije toga., bilo je i
veéih poteskoéa oko snabdijevanja vodom.

Stanovnici zapadnog dijela grada, s jednim
manjim izuzetkom, bili su u nes$to povoljnijem
polozaju u tom pogledu nego oni iz isto¢nog di-
jela grada. Prvi su, zahvaljujué¢i niskom koritu
Radobolje, lako dolazili do vode, a oni iz isto¢nog
dijela grada i iz donjeg dijela grada sa zapadne
strane (Donja mahala) mudili su se zahvatajuéi
vodu iz bucne Neretve. Nije bilo lako u zimskim
i kiSovitim danima silaziti na obalu Neretve i iz
te velike mase zahvatati vodu.

Zivotna stvarnost nagnala je stare Mostarce da
se na sve moguce nacine snalaze da bi Sto lakSe
dosli do vode. Tako ve¢ Cejvan-¢ehaja svojom za-
kladnicom, datiranom 17. aprila 1548 (8 rebia I.
955) odreduje da se iz sredstava njegove zaduZbine
uredi jedan izvor na obali Neretve.'

Nastojanja Mostaraca u rjeSavanju ovog pro-
blema komunalne politike grada urodila su i dru-
gim rezultatima. Tako je Mostar nekad imao na-
roCite crpaljke (Cekrke) za vodu. O tom nam go-
vori Evlija Celebija u zasebnom poglavlju svoga
putopisa pod naslovom »Zanimljivi objekti«.
On veli da na tri mjesta u Mostaru postoje na-
prave za crpenje vode iz Neretve, koje su ovako
izgledale: »Imaju posebni toCkovi (Cekrci). Iz sa-
me carSije je svezan jedan debeli lanac za tocak,

' Vakufnama se nalazi u Vakufskom povjerenstvu u Mo-
staru.

a drugi mu kraj veZu za debeli lanac, koji je pri-
vezan za peéine, dolje u samoj rijeci. I kad neko
hoée vode da zahvati iz rijeke, svoju kofu samo
natakne na kariku (halku od lanca i kad lanac
spusti i kofa se spusti do (same) rijeke; potom se
lancem (kofa) odozgo izvla¢i. Kad gore izvuce
(kofu) punu vode, tad njom puni bardake i testi-
je«.” Evlija nam nije precizirao na kojim su se
mjestima nalazile ove crpaljke. Moguée da se
jedna od njih nalazila v juZnom dijelu grada, koji
je sve do danas zadrZao naziv »Cekrk« (kraj Donje
mabhale).

Osim ovih javnih crpaljki, po mnogim kuénim
dvoriStima, koja su se nalazila iznad Neretve, bile
su slicne naprave za kuéne potrebe. Tako ¢e se i
danas, moZda, oko pokojeg posmatrata Neretve i
njenih gudura nesvjesno zadrzati na poveéim
otvorima u dvoriSnim zidovima, koji se diZu iznad
same Neretve, koji ¢e odmah na sebe privuéi paz-
nju posmatraca, jer oni po svom izgledu i dimen-
zijama nisu ni otvori za prozore, a ni otvori za
vrata. Eto, ti otvori nam i danas nijemo svjedoce
o nekadasSnjim toCkovima po mostarskim avlija-
ma pomocu kojih su se kroz ove otvore u Ne-
retvu spustale kofe privezane ili na lanac ili na
debeli konopac. Ovakvih otvora ima dosta i s jed-
ne i s druge obale Neretve. Mi ¢emo samo neke
od njih spomenuti. Tako je, naprimjer, u Cernici
ovakav Cekrk bio u kué¢i Omeragi¢a, hadzi-Arif
ef. Kajtaza, Behlilovi¢a i Gluhica.

Dok je isto¢ni i djelimi¢no zapadni dio grada
podnosio poteSko¢e oko snabdijevanja vodom,
dotle je zapadni dio grada, a narocito Cetvrt Cer-
nica, to vrlo malo osjetio. Izgleda da se vrlo rano
na ovom prostranom dijelu grada pocela stvarati
cijela mreza kanala (deriz) ne samo za natapanje
ve¢ i za potrebe domadinstava. Od Radobolje na
Raljevini, preko Kantarevca i danaSnje Liska uli-
ce, nekad po povrsini, a mjestimi¢no i ispod po-
vr§ine zemlje, provladio se cio sistem Kkanala,
punih Ciste hladne vode, da se uglavnom kod da-
nasnje bas¢e KUD »Abrasevi¢« razgrana po cije-
loj ovoj cCetvrti, proti¢uéi iz dvoriSta u dvoriste
i da se konac¢no slije u Neretvu.

2

Evliya Celebi Seyahatnamesi, sv. VI. str. 485.

Jedan ovakav kanal i%ao je ispred Catrnjine
kuée, kroz dvoriste kuée hadzi-Salih-bega Hure-
movi¢a, HadZziomerovica Mehmed-bega, Pale, Stup-
Ceve i Arpadziéeve, preko Galebovine u Neretvu.

Drugi je kanal iSao kroz dvoriste kuée Make-
ljica, Mustaj-bega Hadziomerovi¢a, Huremoviéa,
Stupca, Meziéa, Kazazi¢a, Kahrimanoviéa i Velida,
a zatim se ulijevao u Neretvu.

Treé¢i kanal je iSao kroz dvoriste dviju Hadzi-
omerovicevih kuca, preko ceste u dvoriSte hadZi-
Memine dZamije, kroz Sapuhovo, Doganovo, Sa-
rajlijino, Cemalovo i Hadroviéevo dvoriSte, pa
preko ulice, u dvoriSte Jahi¢eve kuce, a zatim se
slijevao u Neretvu.

Cetvrti kanal je prolazio kroz dvoriSte kude
Hadroviéa, Cerki¢a, Mrkonji¢a, i Kurtovi¢a, kroz
Eficin han, kroz dvoriste Kevi¢eve i Arpadziéeve
kuée, a zatim se slijevao u Neretvu.

Peti kanal je iSao od Velovine pokraj Rudarske
stambene kolonije ispod igraliSta, ispod Rondo-a
Kantarevcem, preko Bukanja, kroz dvoriste Pre-
njove kudée, ispod ZeljezniCke pruge, kroz Kudi-
novu bas¢u u dvoriste LakiSi¢eve dzamije u Ri-
¢ini.’

Jedan se krak Radobolje kod dzamije Tabacice
odvajao kroz poseban kanal koji je prolazio kroz
Prije¢ku carSiju i po ovom kanalu-derizu i cijela
je ova carsija sve do nasSih dana u narodu poznata
pod nazivom Deriz.*

Ovi kanali su bili od naroclite koristi za grad
Mostar, jer su se iz njih domacdinstva snabdije-
vala vodom za kuéne potrebe, a s obzirom da se
strogo pazilo na odrzavanje Cisto¢e ovih kanala,
vjerovatno, da je ova voda nekad sluzila i za pice.
Ovi kanali su narocitu blagodat pruzali u danima
mostarske Zege kad su se ljudi u svojim dvoristi-
ma mogli rashladivati i cvijetnjake i basce zali-
jevati. Slicnih kanala nismo mogli naé¢i u drugim
mjestima Bosne i Hercegovine.

Cernicani, kao poznati mostarski vrtlari, odr-
zavali su ove kanale i njima se jo§ odavno kori-
stili za natapanje svojih basca. I tada je dolazilo
do sporova medu basStovanima oko koriS¢enja ove
vode.

5. juna 1742 (1. rebia 1155 g.) pred mostarskim
sudom vodila se interesantna rasprava oko koris-
-enja vode za natapanje. Naime, Ibrahim, sin
Smailov, iz Baba BeSirove mahale (Balinovac)
tuzio je sudu Ali-hodZzu, sina Mustafina, Osmana
halifu, sina DerviSova, Mustafu-spahiju, sina Ha-
sanova, Ahmeda cauSa, Husejina, sina Mehme-
dova i Mehmeda, sina Ibrahimova. On je u svojoj
tuzbi iznio da je Husnija Bali¢ svoju njivu nata-
pao vodom koja je jarkom dovedena iz Radobolje.
Medutim, stanovnici LakiSi¢a mahale (Ri¢ina) pro-
veli su ovu vodu i na svoje posjede, a spomenuta

* Ove podatke mi ie dao prijatelj Alija HadZiomerovi¢,
na ¢emu sam mu zahvalan.

* Geriz. pers., odvodni kanal za prljavu vodu i nedi-
stoéu. Medutim, u Mostaru se od davnina ovaj izraz upo-
trebljava u znacenju kanala za vodu uopce.

njiva je zasadena vinovom lozom. Kasnije je Mu-
stafa ef, kao nasljednik Mehmed ef, sin prvog
vlasnika Husnije Bali¢a, u svoje ime i u ime otsut-
nog Ahmeda za 22.000 ak¢i prodao ovaj vinograd
koji je nasljedstvom dobio. Kako je, medutim, to-
kom vremena ova vinova loza dotrajala, »to smo mi
ovu vinovu lozu iskr€ili i tako je ovo zemljiSte kao
i ranije postalo njiva i vrt. Kad smo mi htjeli da
spomenutu vodu ponovo provedemo na svoju nji-
vu, optuzeni su nam to onemogudili. Zato mi
zahtijevamo da se ova stvar ispita, da se sprijeci
njihovo mijeSanje i da nam se omoguéi da kao i
ranije svoju njivu i vrt natapamo — zahtijevao
je tuzitelj.

Optuzeni su u svojoj odbrani izjavili da je sam
Husnija Bali¢ za svog Zivota, prije 22 godine, spo-
menutu vodu s jarkom ustupio Ibrahim-begu Mu-
ki¢u i tom prilikom mu dao propisanu potvrdu
na to. On je takode iste godine iz svoje njive pro-
veo jarak i doveo ga pred njihovu Ricinsku dza-
miju i uvakufio ga za potrebe dZematlija da iz
njega mogu uzimati abdest. 1 eto je 22 godine
proslo otkako je ovaj jarak uvakufio i da njim
voda tece u dzamisko dvoriSte, a kroz cijelo to
vrijeme nije doSlo ni do kakva spora o ovu vodu.

Medutim, tuZzitelj Ibrahim je kategori¢ki pori-
cao ovu tvrdnju optuZzenih. Kad je sud zatrazio
dokaze za ovu njihovu tvrdnju, tad su Salih-aga,
sin Mehmed-agin i Osmanaga, sin Ibrahimov po-
tvrdili ta¢nost navoda optuzenih Cerni¢ana. Oni
su nakon toga sudu podnijeli na uvid i muftisku
deciziju (fetvu), izdanu od blagajskog muftije Ali-
ef, koja bi mogla posluziti za odbranu njihovih
prava u ovom sporu. U ovoj deciziji stajalo je:
»Ako je lice X vodu provelo u dvoriSte neke dza-
mije i njom se 20 godina ljudi koristili za uzima-
nje abdesta i za druge potrebe, a da ih niko u
tome nije ometao, i nakon toga pojavi se lice y
sa tvrdnjom: »To je voda iz moje baSCe«, tad se
postavlja pitanje, da li ¢e se ovakvo pravo, koje je
za 20 godina bez ikakvog Seriatsko-pravnog raz-
loga bilo zanemareno, modéi uvaziti bez carskog
naredenja. I spomenuti muftija izdaje rjeSenje
(fetvu), da se prema Seriatsko-pravnoj normi o
zastarjelosti prava odbija tuzba bez carskog na-
redenja u predmetima gdje se trazi pravo nakon
15 godina.« I na osnovu ove muftiske decizije mo-
starski sud je donio odluku prema kojoj se od-
bija molba tuzitelja Ibrahima, s tim da nema
pravo da se mijeSa u ovu stvar, a da spomenuti
Cerni¢ani uZzivaju ovu vodu i da ona i ubudude
protje¢e kroz dZamisko dvoriste.’

Tako imamo spomena da su se stanovnici Cet-
vrti Cernice 1779 (1193 g.) Zzalili mostarskom sudu
na postupke Raljevica Abdi-base i Hasan-baSe i
ostalih vlasnika njiva na Raljevini, optuzujuéi ih
da im oni ve¢ od prije 3—4 godine, odvracaju
vodu, koja od davnina kanalima protjeCe u Cer-
nicu i kojom Cerni¢ani natapaju svoje basce.

° Orijentalni institut, Acta turcica br. 5222.



Zbog ovakvih njihovih postupaka oni preko ljeta
nikako nemaju vode i time im se nanose velike
Stete. Zato je mostarski kadija izdao muraselu,
da ih spomenuti vlasnici imanja na Raljevini ubu-
duée ne ometaju u kori$éenju vode.’

Izgleda da se dugo vremena pred mostarskim
sudom u XVIII. vijeku vodio spor oko vode izme-
du Mujicica Husejina i Ljubana (?) Sabana, Cije
optuzivao Ljubana da mu ovaj u svojoj basci od-
vra¢a vodu, koja od davnina od Radobolje kroz
njegovu bascu teCe. Sud je na to donio odluku,
da se optuzeni opomene i da mu se narocito skre-
ne paznja da to ubuduée ne Cini. Medutim, iz jed-
nog drugog, isto tako nedatiranog dokumenta, vi-
dimo da sudska opomena spomenutom Ljubanu
Sabanu nista nije koristila, nego je on i dalje od-
vra¢ao vodu Muyjic¢iéa. Zato je sad sud donio od-
luku da spomenuti otvori kanale, a u slucaju da
to ne ucini, da se tad preda upravnim organima
i da se kazni.k

Uporna nastojanja starih Mostaraca za S§to
ljepSim i udobnijim Zivotom dovela su do izgrad-
nje vodovoda. Dosad se nije precizno ta¢no znalo
kad je Mostar dobio ovu kulturnu tekovinu. Tur-
ski putopisac Evlija Celebija, koji je 1664 godine
proputovao kroz Mostar, zabiljezio je ovo: Ibra-
him ef, roznamedzija sultan Murata IV. preko
mosta je mjedenim cunkovima iz Tabacke carSije,
koja se nalazi na zapadnoj strani, proveo vodu u
CarSiju i na pazar, koji se nalazi na ovoj strani, i
omoguéio da se razvede u banju, dzamije i me-
drese.’

Na osnovu ove biljeske i nekih istoriskih po-
dataka koje pruZa sidzil mostarskog suda iz 1633
(1041/42 g.) prof. Hamdija KreSevljakovi¢ smatrao
je da je Mostar dobio vodovod izmedu 1633 i 1644
godine.’

Kako su naSi obrazovani ljudi u turskom pe-
riodu vlasti u ovim Kkrajevima nastojali da svaki
vazniji dogadaj ovjekovjeCe svojim biljeSkama, a
vrlo Cesto i stihovima, i da ih tako prenesu i na
kasnija pokoljenja, takav je slucaj bio i sa ovim
dogadajem iz kulturne istorije Mostara. Meni je
Cinilo osobito zadovoljstvo da sam na rubu jednog
lista, koji zamalo nije otpao iz jednog kodeksa
(medzmue), naiSao na kronostih na turskom jezi-
ku koji rjeSava ovo interesantno pitanje. Evo fak-
simila toga kronostiha:"

6

Orijentalni institut, kodex 667/52, str. 7a.
7 Isto, str. 35a.
 Evliva Celebi Seyahatnamesi, sv. VI. str. 483.

’ Hamdija Kresevljakovi¢, Esnafi i obrti u Bosni i Her-
cegovini (1463—1878). I1. Mostar. Zbornik za narodni Zivot
i obitaje, knj. 35 (Zagreb 1951), str. 61—138.

" Orijentalni institut, kodeks br. 636/52, 2a.

" U turskom tekstu stoji Erdebil, §to bez sumnje ozna-
Cava rjeCicu Radobolju.

To znaci:

Pocetak gradnje ¢esama u Mostaru:
Jedan tajanstveni glas iznenada povika:
»Radobolja Mostar preporodil«

Iz samog ovog kronostiha, koji je majstor-
ski ispjevan, saznajemo da je prvi mostarski
vodovod uzet iz Radobolje. Zbir brojc¢ane vrijed-
nosti pojedinih slova u ovom stihu daje nam go-
dinu 1039, a to znacCi da je te hidZzretske, a
1629/30 g. n. e. Mostar dobio vodovod. Godina
1047 koja je napisana ispod gornjeg hronostiha,
a koja se vidi i na faksimilu, netac¢na je. Mi smo
vrSili sve moguée nama poznate kombinacije za
raCunanje broj¢ane vrijednosti gornjeg krono-
grama, ali nismo mogli do¢i do ove godine. Mi
pretpostavljamo da je prepisiva¢c ovog kronostiha
previdio u zbrajanju broj¢ane vrijednosti gornjih
slova i tako doSao do neta¢no izracunate godine.

Uvodenjem vodovoda Mostar je zaista bio
preporoden. Po kuénim dvoriStima i po ulicama
gradene su Cesme i sebili, a pred dzamijama Sa-
drvani. I u jednoj staroj narodnoj pjesmi spo-
minje se kako Mujo Mostarlija uzima abdest na
mostarskom Sadrvanu:

U Mostaru, a na Sadrvanu,
Mostarlije abdest uzimali,

I pred njima Mujo Mostarlija,
Uzgrnuo uz ruke rukave.
Bjelja mu je ruka od rukava,
A miSica od rakit sapuna.

Interesantno je da i nakon izgradnje mostar-
skog vodovoda nailazimo da pojedini gradani za-
vjeStavaju jedan dio novca za opskrbljivanje
prolaznika na gradskim ulicama pitkom vodom.
Tako je Rahima, kéi Abdulmennana, 1633 godine
uvakufila 2.500 akci, predavsi ih Merjemi, kéerki
kalajdzije Mehmeda, s tim da ona ovaj novac
daje na kredit uz godiSnju kamatu u visini od
10%. Rahima je Merjemi istovremeno stavila u
duZnost da svakog jutra s Neretve pred Karadoz-
begovu dZzamiju iznosi onoliko vedara (burila,
fucija) vode, koliko to bude potrebno i da na tom
mjestu besplatno napaja prolaznike. Vakif je od-
redio da Merjema iz dobivene kamate na datih
2.500 ak¢i uzima za sebe kao platu za obavljanje

ovih usluga i da od tog novca, kad se za to bude
ukazala potreba, nabavi novo vedro i posudu za
vodu."

Hadzi-Ibrahim, sin hadZi-Ahmeda, iz hadzi-
Balijine mahale u Mostaru 1741 (1154 g.), svojom
zakladnicom odreduje da se svaki dan u tolikoj
mjeri voda u vedrima donosi s Neretve pred
Vucjakoviéa dzamiju, pred klaonicu i pred pre-
davaonicu (dershanu) na Donjoj carSiji da je uvi-
jek bude na ovim mjestima. Odredeno je da se
ovim vodonoSama svakog dana ispladuje po 2
akée na ime vrSenja ovih usluga i da se svake
godine utrosSi po 20 ak¢i na izmjenu dotrajalih
vedara."”

Takoder je i Tas¢i¢ Ahmed svojom zaklad-
nicom iz 1784 godine odredio da se iz prihoda
njegovih uvakufljenih nekretnina ispladuje po
360 ak¢i godisnje licu koje svaki dan od Durdev-
dana (6 maj) do Mitrovdana (8 novembar) bude
donosilo po dva vedra vode s Neretve na carsiju
i napajalo Zedne prolaznike."

I hadzi-Mahmudaga Arpadzi¢ je svojom za-
kladnicom odredio da se iz sredstava njegovog
vakufa ispladuje dnevnica licu, koje za tri ljetna
mjeseca bude donosilo vodu u carSiju i dijelilo je
prolaznicima."”

Ovi podaci nam govore da je za vrijeme vru-
¢ih  ljetnih dana zapadni dio grada u tolikoj
mjeri trosSio vodu, da mostarski vodovod nije bio
u moguénosti zadovoljiti potrebe gradana u isto¢-
nom dijelu grada. Zato su pojedinci putem ovak-
vih zaduZzbina nastojali da se prolaznici na grad-
skim ulicama u ovom dijelu grada na ovaj nacin
snabdiju vodom. Sli¢nih zaduZbina nismo mogli
naéi u drugim mjestima Bosne i Hercegovine.

Kroz cijelo vrijeme turske vlasti Mostarci su
veliku paznju posvelivali odrzavanju vodovoda.
Iz raspolozivih podataka vidi se da
veéi radovi na popravci mostarskog vodovoda
izvedeni 1701/02 (1113 g.) iz sredstava Jusuf-age,
starjeSine Causa. O ovom dogadaju, koji je bio
od velikog znacaja za grad, ispjevane su i dvije
prigodne pjesme. Tako je pjesnik Rusdi ispjevao
ove stihove:'’

su naj-

? Orijentalni institut, sidzil br. 1.

" Tto, sidzil br. 4.

" Ovjeren prepis vakufname u Vakufskoj direkciji u
Sarajevu.

" Isto.

'Y Gazi Husrevbegova biblioteka. Tarihi Enveri, sv. V.
str. 53.

To znaci:

Taj plemeniti Tusuf-aga, starjeSina Causa,

Cistom i bistrom vodom napoji ljudski rod.

Provodedi je, dovede je u razne dijelove grada Mostara

I njoj osigura prednost nad visokim rajem.

Prema tom opisu, to je jedna bistra voda,

Kad teCe, u njoj se ogleda veselo, sjajno i svijetlo sunce.

Ne samo voda, nego je Mostarcima vesela vijest i to,

Sto im iz nje svakog &aska dolazi boZzija blagodat.

U jednom stihu donesena su dva kronograma za ovu
vodu,

Tako ga je svaki od njih pjesnik izrazio na drugi nacin.

U prvom distihonu kronogram pokazuju slova sa dija-

kritickim znakovima,

A iz drugog distihona kronograma uzmi iz slova bez

dijakriti¢ckih znakova.

Izvor zivota protece Mostarom gospodi.

Smatraj ga drugim rajskim vrelom u Mostaru!



I mostarski pjesnik Abdal ispjevao je o ovom
dogadaju ove stihove:"

To znaci:

Carski ¢ausi velikim djelom preporodiSe Mostar.

1113 (1704/5) provedose vodovod.

Nagradi ga, boZe, rajem.

Gosoode. usliSaj molitvu Abdalovu

Uime Muhameda (Mustafe) i ¢etvorice njegovih drugova!

Ovi stihovi pokazuju da se svojevremeno
ovom velikom opravku vodovoda pridavao veliki
znacaj i, izgleda da nije samo izvrSen opravak
vodovoda, nego je i sama vodovodna mreZa mo-
guée bila prosSirena, odnosno izgraden je i drugi
vodovod. Na to nam ukazuju rijeCi pjesnika Ru-
Sdije, koji veli da je Jusuf-aga s kraja na kraj
Mostara proveo vodovod. Moguée da je tada pro-
veden pored postojeceg vodovoda s Radobolje i

vodovod s Djevojacke Vode.

Lijepe podatke o staranju za gradski vodovod
pruza nam zakladnica mostarskog trgovca Omer-
age, sina Mehmed-agina, iz druge polovine XVIII.
vijeka. Iz ove zakladnice se vidi da je spo-
menuto lice iz temelja obnovilo ¢esmu, koja se
nalazila na ulici u blizini Karadozbegove dza-
mije u Mostaru. Osim toga, on je uvakufio i 500
grosa (u vrijednosti 20.000 para) s tim da se ovaj
novac daje na kredit uz kamatu od 10°/0 i da se
iz dobivine kamate dovedu vodovodne cijevi ove
cesme u isparvno stanje i da se placaju sluzbe-
nici ovog vakufa, ito: Ibrahim-baSa, koga je va-
kif postavio za majstora za odrzavanje vodo-
vodnih cijevi (suyolcu) ove Cesme, sa dnevnicom

7 Isto.

13 Nase starine I11.

od 1 pare, njegov naucCnik (Segrt) sa dnevnicom
od 12 pare i mutevelija, sa dnevnicom od 1 12
pare, a ostatak od 1080 para odredeno je da se
tro$i na izdatke oko opravka i nabavke materi-
jala i ostalih troSkova u vezi s opravkom vodo-
vodnih cijevi. Interesantno je da je vakif odredio
da stanovnici Karadoz-begove mahale vode nad-
zor nad utroSkom ovog novca i da se spora-
zumno s njima uvakufljeni novac izdaje na
kredit."

Svi navedeni podaci, od onih najstarijih pa
sve do onih najmladih, jasno govore da su Mo-
starci kroz svoju proSlost poduzimali sve mjere
kako bi Sto bolje rijeSili pitanje snabdijevanja
vodom. Pojedinci su za interes zajednice i njenog
ljepSeg i kulturnijeg zivota ulagali i svoja mate-
rijalna sredstva i dokazali da su imali ljubavi i
volje da pomognu u rjeSavanju ovog komunalnog
pitanja grada. Ova briga o odrzavanju vodovoda
bila je urodila i jednom posebnom vrstom vakufa
za odrzavanje vodovoda. Naime, pojedinci su da-
vali izvjesnu svotu novca u zajednicki fond za
odrzavanje gradskog vodovoda (CeSmelerin ev-
kafi).” Nije nam poznato da je takav fond po-
stojao u drugim naSim mjestima.

Od starog mostarskog vodovoda sacuvala su se
do danas dva Sadrvana, ito jedan pred Koski
Mehmed-pasSinom a drugi pred Karadorbegovom
dzamijom, te tri Cesme kraj Karadozbegove dza-
mije, kraj dzamije na Carini i pred medresom
Roznamedzi Ibrahim-efendije. Svi ovi objekti su
pod zaStitom drzave. Godine 1953 je Cesma ispred
Roznamedzijine medrese prenesena uz istocni zid
istoimene dzamije, te je proizveden priklju¢ak na
aktivni vodovod, tako da danas ponovo sluzi svojoj
SVrsi.

" Orijentalni institut, Kodex br. 667.
» Isto.

RESUME
LES ANCIENNES CONDUITES D'EAU DE MOSTAR

L'auteur de cet article, se basant sur des sources histo-
riques, étudie la question de I'adduction d'eau dans la ville
de Mostar sous la domination turque. Grace au fleuve Né-
retva qui traverse la ville, Mostar n'a jamais connu de gran-
des difficultés a s' aprovisionner en eau, comme ce fut le cas
pour certaines autres régions de la chaude Herzégovine. La
population mit toujours tout en oeuvre pour ne jamais man-
quer deau et construisit dans ce but sur la Néretva des
roues et des treuils spéciaux au imoyen desquels on puisait
I'eau; certaines maisons donnant sur la fleuve avaient dans
la cour leur pompe (particuliére; dans la partie ouest de la

ville on établit tout un systétme de canaux qui reliaient les
cours et y amenaient I'eau du ruisseau Radobolya. Certains
généreux donateurs (vakif) avaient assuré un fonds parti-
culier qui servait a remunérer les employés de la dite fon-
dation, lesquels, pendant les grandes chaleurs, apportaient
chaque jour dans les rues de l'eau potable et donnaient
gratuitement a boire aux passants. Grace aux persévérants
efforts de ses habitants Mostar fut, dés 1629-1630, doté d'une
canalisation souterraine qui permit alors la construction d'un
grand nombre de fontaines publiques.



